
                                    Bismillahir Rahmanir Rahim

 
Panduan ringkas tentang Ziarah Makam Imam al-Ridha di Mashad Dan makam Fatimah maksumah di Qom serta ziarah masjid Jamkaran.


          Alhamdulillahi Rabbi l-Alamiin, al-Salatu wassalam ala Muhammad wa ali Muhammad  wa ala ashabi-hi al-Muntajabin. Amma Ba’d.

A.Imam al-Ridha a.s berkata: “Sesiapa yang menziarahiku  di Mashad sepertilah dia menziarahi Rasulullah. Allah akan menulis pahalanya seribu kali haji yang mabrur dan seribu kali  umrah yang diterima. Aku dan bapaku serta moyangku akan memberi  syafaat [kepadanya] di hari Akhirat kelak”. 

B.Imam al-Ridha a.s berkata: Sesiapa yang menziarahi al-Maksumah (Fatimah) di Qom, maka sesungguhnya dia menziarahiku.

C.Imam Jawad berkata” Sesiapa yang menziarahi ibu saudaraku(Fatimah Maksumah) di Qom, maka baginya syurga”

        Imam Ali (al-Ridha) bin Musa bin Ja’far bin Muhammad bin Ali bin al-Husain bin Ali. Beliau adalah Imam ke lapan Ahlul Bait Rasulullah a.s.
                                                      I
          
        Ada beberapa cara yang mampu dilakukan oleh mereka yang ingin menziarahi Mashad  dan Qom.         

1.Membeli tiket pesawat daripada IranAir untuk musim perayaan Noruz yang bermula daripada 21 Mac setiap tahun. Tiket hendaklah ditempah lebih awal daripada itu. Biasanya bermula pada akhir bulan Februari dan seterusnya berdasarkan siapa cepat dia dapat. Harga tiket di musim perayaan Noruz hampir dua kali ganda/lipat lebih murah dari harga biasa.Harga biasa dari Kuala Lumpur-Tehran RM2389.00 tiket sebulan tetapi harga  musim perayaan Noruz adalah RM 1297.00.(dua hala) Sementara Tehran-Mashad (dua hala)RM 340.00 sepanjang masa. 

          Ada satu lagi penerbangan  untuk perayaan Noruz adalah dari Kuala mLumpur-Mashad. Tambangnya RM 1640.00 juga dua hala. Pembeli  tiketnya tidak boleh kurang dari satu minggu berada di Mashad dan berakhir pada 9 April. Ini bererti jika dia mahu ke Tehran, dia boleh pergi dengan Bas/kereta api atau IranAir Mashad-Tehran (Mehrabad) dan seterusnya RM 340.00). Saya kira tiket Kuala Lumpur-Mashad dua hala adalah baik untuk mereka yang hanya boleh berziarah dalam masa terhad tanpa pergi ke Tehran dan Qom. 

         Perjalanan dari IKA (Imam Khomeni International Airport) ke Mehrabat airport mengambil masa sekurang-kurangnya satu jam dengan teksi. Tambangnya USD 25.00=25 Toman=RM 84.00 dan dengan bas sekitar RM 16.00. Jika anda mempunyai 3 sahabat, maka lebih baik menaiki teksi kerana bas walaupun tambangnya lebih murah RM 16.00 hanya berhenti di tempat yang berdekatan dengan airport dan anda perlu bayar sewa teksi 25 Toman=USD 25.00 atau membayar sewa mengikut kehendak pemandu teksi  dengan alasan yang bermacam-macam umpamanya beg yang banyak dan sebagainya. Mereka mengambil kesempatan untuk menegenakan kita dengan harga yang mahal. Dari Mehrabat ke Qom dengan teksi 35 Toman=USD 35.00=RM 117.60. Penukaran wang kepada Toman boleh dilakukan di IKA.

2. Membeli tiket daripada AirAsia chartered flight: Penerbangan ini ditempah oleh rakyat Iran yang tinggal dinegara Malaysia secara bermusim tambangnya RM 799.00 dua hala. Pada tahun ini mereka menempah 6 penerbangan AirAsia Kuala Lumpur-Tehran yang berakhir pada 28 Mac baru-baru ini. Harganya RM 799 (dua hala).Caranya dengan menghubungi agen AirAsia yang berada di Universiti-universiti tempatan yang menjadi tumpuan pelajar-pelajar Iran di Malaysia. AirAsia Tel: 6 03-2171 9333. 
 
          Atau hubungi egen masyarakat Iran  bernama Sangkaran Hp: 0129364122 bagi tujuan melawat  Tehran dengan penerbangan AirAsia.

3. Menurut seorang eksekutif AirAsia di IKA, Tehran, pada bulan jun dan Julai ini AirAsia akan ke Tehran lagi atas tempahan orang Iran di Kuala Lumpur kerana bercuti di musim panas.

4. Bagi mereka yang ingin ke Mashad boleh menempah IranAir RM 340.00 (dua hala)di pejabat Iran-IranAir di Kuala Lumpur, Blok B, Megan Avenua 11,12 Jalan Yap Kwan Seng, Kuala Lumpur 03-21610411

        Juteru tambang dari Kuala Lumpur-Tehran-Mashad RM 1640.00 (dua hala) pada musim perayaan Noruz. Dan bagi mereka yang datang ke Tehran melalui AirAsia umpamanya boleh menempah IranAir dari Tehran-Mashad RM 340.00 (dua hala) dari Kuala Lumpur lebih baik kerana harga tiketya jika dibeli  di Tehran 120 Toman=RM 409.92 =USD 120.00 dan jika dia membeli tiket yang sama di Malaysia harganya RM 340.00 sahaja.

5. Bagi mereka yang kurang mampu atau ingin mencari pengalaman jalan darat, mereka boleh menaiki bas dari Imam Khomeni Airport (IKA) ke Azadi Sq. tambangnya dikira duit Malaysia RM10.00 (3 USD). Kemudian membeli tiket di Azadi Sq (Tehran) ke Mashad Rm 60.00 (18.00 USD) satu hala.Masa perjalanannya 12 jam sejauh 945 km. Iaitu dari jam 8 malam sampai Terminal bas Mashad jam 8 pagi.
         
        Kemudian menaiki bas ke Haram Imam Ridha a.s RM 7.00 (2 USD).Sebaiknya tiket pulang ke Tehran hendaklah dibeli terus bila sampai di Terminal Bas di Mashad mengikut tarikh yang dikehendaki. Atau pulang di waktu malamnya. Ini berti dia tidak bermalam di Mashad. Bawalah satu beg yg paling sederhana supaya senang dibawa. Kemudian dia tinggalkan begnya di pejabat urusan Haram Mashad untuk ziarah Imam Redha a.s. 
        
6. Menziarahi Imam al-Ridha a.s. Kemudian dia hendaklah memberi salam kepada Imam al-Ridha a.s dan memohon izin untuk menziarahinya. Keizinan itu pertama datang daripada Allah, kemudian daripada Rasul-Nya. Dan dia berkata: “Jika aku tidak layak memasuki rumahmu untuk menziarahimu, maka jadilah aku orang yang layak untuk menziarahimu”.

         Dia dapat melakukan ziarah itu dalam masa 20 minit atau kurang lagi pada satu masa. Pertamanya dia masuk ke Haram melalui Bab al-Ridha menuju ke Ruwaaq Imam Khomeni, kemudian keluar ke ruang (medan) lain dan berputar ke kiri terus bagi pengunjung lelaki.Bagi pengunjung perempuan  selangkah ke depan dan  belok ke kiri terus  memasuki pintu  yang mempunyai kubah emas ke makam Imam al-Ridha a.s.kemudian pengunjung permpuan berjalan sehingga dia dapati makam Imam al-Ridha di sebelah kirinya . 
        
        Bagi pengunjung atau pelawat lelaki pula dia dapati makam Imam Ridha a.s di sebelah kanannya. Dia berputar  ke kanan untuk menyentuhinya jika dapat dan jika dia tidak dapat menyentuhi makamnya, dia terus ke kiri dan mencari ruang untuk membaca dua ziarah berhadapan dengan makam jarak 10m dan apabila selesai dia mencari ruang untuk solat  tahiyyatul masjid dua rakaat sambil berdoa untuk hajat nya. Dan dua selamat tinggal (wida’) dan bercadang untuk menziarahinya lagi pada masa akan datang, insya Allah.

        Kemudian keluar dari arah dia masuk dulu sehingga makam Imam al-Ridha di kirinya kemudian terus keluar pintu dan sampai di ruang/medan dulu.Iaitu di sebelah kirinya kubah emas  di mana wanita memasuki pintu itu untuk menziarahi makam Imam Ridha a.s. Jika dia menunggu pengunjung wanita/isterinya, maka isterinya boleh menunggu di  hadapan pintu kubah emas itu di sebelah kiri. Kemudian terus berjalan mengikuti jalan yang sama menuju Bab al-Ridha. Cara sedemikian, dia tidak akan tersasar dari bab al-Ridha.

7.  Jika dia hanya ingin menziarahi Imam Ridha a.s imam kelapan ahlul Bait a.s tanpa bermalam di sana  dan pergi dengan bas, maka dia boleh pulang ke Tehran pada malam itu juga jam 8 malam.Sebaiknya dia membeli tiket bas bila saja dia sampai di Terminal bas Mashad untuk pulang ke Tehran. Dan dari Azadi Sq (Tehran) ke Qom RM 18.00 (4.50 USD), apabila sampai di Terminal bas Qom, beli tiket untuk pulang ke Azadi Sq (Tehran)dan dari Azadi Sq. ke Imam Khomeni  airport (IKA) tiket bas dijual secara harian. Begitu juga jika dia mahu menaiki kereta api ke Mashad-Tehran tambangnya 26 Toman satu hala=USD 26.00=RM87.36 sen.
                                                         II
8. Penginapan di Mashad. Biasanya hotel atau apartment hotel di Mashad meningkat harganya hampir dua kali ganda pada musim perayaan Noruz. Zarif Apartment Hotel,Jalan Imam Ridha no. 3 harganya per malam RM 336.00= USD 100.00 =100 Toman untuk tiga orang jaraknya 700m dari Bab al-Ridha. Mereka mengira setiap orang bukan kamarnya. Hotel Qudus, jalan Imam Ridha dekat bazaar al-Ridha 400 m ke Bab al-Ridha RM330.00=USD97.00+97 Toman untuk satu malam. Dari Mashad airport ke bab al-Ridha tambangnya 5 Toman=USD 5.00 =RM16.80

                                                        III

9. Penginapan di Qom. Pengunjung atau za’ir boleh pilih jenis hotel/penginapan yang dikehendaki selama tempat masih ada.Di sekeliling Haram Fatimah Maksumah ada hotel yang murah dan mahal. Hotel yang mahal seperti Hotel Qom International yang terletak 700m dari Haram, harga biasa USD 100.00. Hotel yang sederhana seperti Tavakkuli  harga biasa RM33.40+usd 10.00+10 Toman semalam dan Arial hotel harga biasa USD RM 73.75=USD 28.00=28 Toman di depan Haram 400 m. Hotel Apadana Jalan Khayaban Cahar Mardan 41 Tel: 7743632 satu bilik untuk tiga orang RM 67.20+USD 20.00=20 Toman, 700m dari Haram sebelah  Bazar Iraq dekat Haram. Hotel Muradi, Corner of 18 th Alley, no.7 Shahid Mohammad Montazeri Bly, Qom (0098)0251-7746866-77468866-7735534 700m dari Haram. 

10. Seorang pengujung atau pelawat boleh tidur percuma di Masjid Qom (Haram) di ruang khas untuk orang musafir  lelaki dari jam 11 malam sehingga 4 pagi. Atau dia menumpang di apartment pelajar di Qom atau kawan-kawannya.Setakat ini tidak ada tempat khas yang disediakan untuk pengunjung tidur di Makam Imam al-Ridha di Mashad. 
        
        Justeru bagi pengunjung atau (za’ir) yang tidak bermalam di Mashad (balik pada hari yang sama) dan tidak pula tidur di mana-mana hotel di Qom, maka ia harus mempunyai RM 600.00 untuk 8 hari. Tambang Tehran-Mashad-Qom dan IKA RM 250.000 (lebih kurang) kesemua tambang perjalanan dengan bas. Makan 7 Toman sehari=RM23.52=USD7x8 hari=RM 188.16=USD 56. 

11. Cenderahati. Dan bakinya RM 166.00 =48 Toman untuk membeli cenderahati untuk dirinya dan keluarga serta sahabat-sahabatnya. Jika dia mahu membeli Saffron/Za’faran yang masyhor dengan khasiatnya bagi kehidupan manusia, maka hendaklah dia membelinya di Bazar Imam Ridha di Mashad, kerana Mashad merupakan ladang Saffron yang tersohor di dunia. 

        Saffron yang termurah adalah 1.2 Toman= USD 1.2=RM 4,32 sen beratnya 0.2 g dalam kotak kertas.Ada harganya 3 Toman+3 USD dalam kotak besi. Jika kotaknya besi, maka harganya pula lebih mahal sedangkan isinya hampir separuh lebih kurang beratnya daripada kotak kertas.Turbah juga lebih murah di Mashad dari Qom. Tentang ziarah Imam al-Ridha, lihat Imam Reza’s Pilgrimage, diedit oleh Lisa Zaynab Morgan, Ansariyan Publications, edisi kedua 2008, Qom, Iran.
                               
12. Menziarahi Fatimah Maksumah. Apabila sampai di Qom, dia boleh menziarahi makam Fatimah Maksumah  dengan  memberi salam kepadanya, memohon izin untuk ziarah sebagaimana  tertulis di hadapan masjid sebelum mendekati makamnya atau dia membaca dua dalam bahasa Melayu: Izinlah aku  untuk menziarahimu, wahai Fatimah maksumah. kemudian memasuki masjid untuk menyentuhi makam, biasanya pengujung boleh menyentuhi makam maksumah  di Qom, tidak seperti makan Imam al-Ridha di Mashad yang sukar disentuh.  
          Kemudian membaca dua ziarah Fatimah Maksumah.Atau dia membacanya di luar makam/masjid di papan besar tertulis duanya, kemudian memasuki Masjid dan mengerjakan solat dua rakaat tahiyyatul masjid. Buku dua ziarah dan turbah disediakan di Masjid. Tentang Fatimah al-Maksumah, sila lihat Lady Fatima Masuma (A), oleh Masuma Jaffer, Ansariyan Publications, edisi kedua 2004, Qom, Iran.

13. Ziarah masjid Imam Mahdi di Jamkaran.

Sejarah masjid Jamkaran.

        Syeikh al-‘Afif al-Salih Hasan bin Muthlah al-Jamkarani berkata: “Aku pada malam selasa 17 hari bulan Ramadhan tahun 373 Hijrah tidur di rumahku. Apabila berlalu separuh malam, tiba-tiba sebahagian daripada manusia berada di hadapan pintu rumahku. Lantas mereka mengejutkanku dari tidur sambil berkata: Bankitlah dan sahutilah seruan Imam al-Mahdi kerana dia menyeru anda. 

        Dia berkata: Lalu akupun berdiri dalam keadaan penat tetapi bersedia. Manakala aku datang ke pintu, maka aku mendapati mereka orang-orang yang ternama, lalu aku memberi salam kepada mereka, kemudian mereka menjawab salamku dan mengalu kedatanganku dan pergi bersama-samaku ke tempat masjid ini sekarang. 

        Apabila aku menumpukan pandanganku, maka aku mendapati satu bangku, di atasnya hamparan dan bantal yang cantik. Aku telah melihat seorang pemuda yang berumur tiga puluhan yang duduk di atasnya dan di depannya seorang syeikh yang sedang membaca buku. Dan di sekitarnya lebih daripada 60 orang yang sedang mengerjakan solat di tempat itu. Syeikh itu adalah nabi Khaidhir a.s dan pemuda itu adalah Imam al-Mahdi a.s telah menyeruku dengan namaku. Selepas kemuliaan dan pendahuluan [diucapkan untukku], dia memerintahkan aku supaya membina masjid ini”.
        
        Apabila berada di pintu masuk masjid, hendaklah dia memberi salam kepada Imam Mahdi a.s kerana menziarahi masjidnya, kemudian memasuki masjid Jamkaran untuk mengerjakan solat.

Solat tahiyyatul masjid di Jamkaran:
1. Niat solat 2 rakaat.
2. Membaca surah al-Fatihah. Kemudian surah al-Hamd (Qul Huwa llah) sebanyak 7 kali
3. Rukuk membaca subhana rabbiyal  ‘azimwa bi-hamdi-hi 7 kali.
4. Sujud membaca subhana rabbiyal a’la wa bihamdi-hi 7 kali. Kemudian diulanginya pada rakat yang kedua dan salam.
Solat Imam al-al-‘Asr (Imam al-Mahdi a.s) di Jamkaran:

1.Niat solat 2 rakaat
2.Membaca Surah al-Fatihah sehingga iyya-ka na‘budu wa iyyaka nas‘ta‘in. Kemudian diulang  iyya-ka na‘budu wa iyyaka nas‘ta‘in sebanyak 100 kali. Kemudian dibaca siratal ladhina an’amta‘alaihim dan seterusnya ;dibaca ayat selepas itu seperti biasa. Kemudian membaca surah al-Hamd (qul Huwa llah) sebanyak satu kali. Kemudian rukuk dan membaca subhana rabbiyal ‘azim wa bihamdi-hi 7 kali. Kemudian sujud dan membaca subhana rabbiyal a’la wa bihamdi-hi) 7 kali. 

        Kemudian diulangi bacaannya seperti rakaat yang pertama pada rakaat kedua dan salam. Apabila memberi salam bacalah tasbih Fatimah al-Zahrah; Allahu akbar 34 kali, al-Hamdulillah 33 kali dan Subhanallah 33 kali. Kemudian sujud dan membaca selawat ke atas nabi dan keluarganya sebanyak 100 kali. Kemudian Imam al-Mahdi berkata: “Sesiapa yang melakukan sedemikian seolah-olah dia melakukan solat di  depan Ka’bah”
         Sesudah keluar dari masjid Jamkaran, hendaklah dia terus ke “tempat pengurusan nazar” atau tempat untuk memberi infak kepada pengurusan masjid mengikut kemampuannya umpamanya dia melakukan infak sebanyak 20 Toman=USD 20. 
        Kemudian dia memberi 2000 rial=70 sen untuk mendapatkan tiga keping surat yang tertulis untuk Imam Mahdi a.s. Kemudian dia menulis hajatnya ditempat yang disediakan agar 4 orang wakil Imam Mahdi menyampaikan hajatnya kepada Imam Mahdi a.s. Mereka adalah Uthman bin Sa’id ‘Umru, Muhammad bin Sa’id Umru, Husain bin Ruh Naubakhti dan Ali bin Muhammad sirri. Atau seorang yang tidak dapat menziarahi Masjid Jamkaran boleh menulis surat kepada Imam Mahdi a.s melalui sahabatnya atau keluarganya kemudian dia memasukkannya di dalam kotak besi yang disediakan sebagai simbolik. Malah dia juga boleh berdua atau bertawassul saja tanpa menulis apa-apa. 
Lihat umpamanya, Masjid Jamkaran al-Muqaddas, keluaran Masjid Jamkaran 2008, Qom Iran.

        Dari Haram (makam Fatimah maksumah) ke Jamkaran tambang teksinya sekitar RM 6.80 (2USD)=2 Toman satu hala. Begitu juga dari Jamkaran ke Masjid Nabi Khaidir a.s di atas bukit yang tidak jauh dari Jamkaran dan Haram tambangnya 2 Toman=2USD. 
14. Ziarah Masjid Nabi Khaidir a.s.
        
        Ziarah Masjid Nabi Khaidhir a.s boleh dilakukan dengan menaiki teksi. Tambang teksi dari Haram atau dari masjid Jamkaran sekitar RM 6.80 (2 USD)=2 Toman. Beri salam kepadanya dan solat tahiyyatul masjid seperti biasa.

15. Ziarah Baitu n-Nur.

        Dari Haram ke Baitu n-Nur tambang teksi RM 6.80 (2 USD)=2 Toman. Baitu n-Nur adalah rumah persinggahan terakhir Fatimah Maksumah sebelum wafatnya selepas jatuh sakit. Cita-citanya untuk menziarahi Imam al-Ridha, abangnya di Mashad tidak kesampaian bila beliau jatuh sakit dan wafat di rumah Abu Musa al-Ashari. Kemudian rumah itu dinamakan Baitu n-Nur . 

        Mengikut satu riwayat, apabila Fatimah Maksumah wafat, maka kerabat dan sahabat-sahabatnya berbincang di manakah tempat dia akan disemadikan? Lalu seorang daripada mereka mencadangkan supaya jenazahnya diletakkan di atas seekor unta dan di mana saja unta itu berhenti maka dia akan disemadi di tempat itu. Lalu dia disemadikan di tempat sekarang ini di Qom. Untuk mengetahui dua ziarah para imam a.s secara terpereinci, sila rujuk buku Mafatih al-Jinan dan lain-lain.

16. Ziarah makam Imam Khomeni.

        Menziarahi  Makam Imam Khomeni. Anda boleh menziarahi makam Imam Khomeni dalam perjalanan anda dari IKA ke Qom atau dari Qom ke IKA.Tambang dari IKA ke Qom adalah 35 Toman+ 35 USD=RM 117.60 dengan teksi dan dengan bas melalui Azadi Sq RM10.00+18.00=RM 28.00=USD 8.20.Bagi pengunjung perempuan hendaklah menyediakan cador sebelum menziarahi makam-makam tersebut.Di dalam perjalanan, dia hendaklah membawa pakaian yang perlu sahaja. Beri salam kepadanya dan solat tahiyyatul masjid 2 rakaat. 
 
17. Peruntukan masa untuk ziarah. Bagi tujuan ziarah di tempat-tempat tersebut, ia memerlukan masa 5 atau 6 hari. Jika anda tidak bermalam di Mashad, maka anda perlu bermalam di Qom kerana hotelnya lebih murah. Katakanlah anda berlepas jam 11.10 pagi pada 20/3/2010 dengan IranAir dari Kuala Lumpur ke Tehran (IKA), maka waktu dijangka mendarat adalah 3.40 petang waktu Iran. Anda terus ke Azadi Sq. dengan bas dan membeli tiket bas ke Mashad pula, anda berada di atas bas dari jam 8 malam hingga 8 pagi keesokannya. Kemudian anda melakukan ziarah. Dan  membeli-belah di Bazar Imam Ridha a.s selepas ziarah. 
        Pada jam 8 malam keesokannya iaitu tanggal 21/3/2010, bertolak dari Mashad ke Azadi Sq. (Tehran), dijangka sampai jam 8 pagi, tanggal 22/3/2010 dan anda boleh bertolak dengan bas ke Qom pada pagi itu juga. Ia mengambil masa 1 jam 30 minit. Di Qom, anda mencari tempat tinggal kemudian melakukan ziarah Fatimah maksumah. Keesokannya iaitu tanggal 23/3/2010 anda menziarahi masjid Jamkaran dan masjid nabi Khaidir a.s dan Baitu n-Nur,Kemudian membeli-belah di hadapan Haram dan di Bazar Iraq, berdekatan Haram. Dan pada 24/3/2010 jam 8.10 malam anda berlepas dengan IranAir ke Kuala Lumpur, dijangka sampai pada jam 7.30 pagi keesokannya waktu Malaysia iaitu tanggal 25/3/2010.
        Jika anda pergi ke Mashad dengan pesawat, anda terpaksa bermalam satu malam di Mashad, samaada anda mahu bermalam di hotel atau anda tinggal di mussalla di Airport Mashad sambil menunggu solat subuh dan anda tidak perlu membayar 100 Toman=USD 100 untuk beberapa jam sahaja kepada hotel atau terus mencari hotel di waktu pagi/malam.Tentu menyusahkan diri sendiri. Perlu diingatkan bahawa di Iran tidak ada sistem tempahan (booking) hanya sistem “who pays first” iaitu siapa yang membayarnya dulu. Dan tidak menerima credit Card.

18. Keselamatan.

a. Duit, passport dan tiket kapal terbang hendaklah di simpan di dalam poket baju yang ditutup rapi. Jika boleh, belikan “baju dalam” yang dipakai semasa haji oleh jemaah Malaysia, dijual di kedai Mydin RM 6.90. Hendaknya barang-barang tersebut berada di tubuh sendiri. 

        Jangan biarkan bahagian keselamatan Iran membuat scan kepada barang-barang tersebut dengan memasukkannya ke dalam mesen scan. Macam-macam boleh berlaku. Pada 22 hb Mac, 2010 telah berlaku kehilangan satu beg wanita Malaysia semasa discan di makam Imam Khomeni di kalangan kumpulan seramai 16 orang. 

        Laporan kepada bahagian keselamatan Iran telah dibuat, mereka mencari beg itu di dalam kawasan itu selama satu jam. Wanita itu telah menjadi panik. Kemudian beg itu dijumpai di tempat simpan kasut wanita di mana duitnya sebanyak RM 150.00 telah diambil. Alhamdulillah, passport tidak diambil setelah kawalan keselamatan dilaksanakan dengan cepat.

b. Passport hendaklah dibuat satu salinan muka hadapan dan disimpan dalam beg berasingan kerana jika berlaku kecurian anda masih mempunyai salinannya. Dan anda boleh berhubung dengan kedutaan Malaysia di Tehran:
Malaysian Embassy di Tehran, no 46, between 18th and 20th st., Velenjak Avenue, Tehran,
Tel: (+9821) 2240 4081/3.         
        
        Semoga ziarah anda diterima oleh Allah, Rasul saw dan para imam a.s, wassalaam.


Disediakan oleh 
Ahmad Jannati,
Kuala Lumpur, 29/3/2010

